
Pou Piblikasyon Imedya: 04/10/2023 GOUVENE KATHY HOCHUL

GOUVENE HOCHUL ANONSE GAYAN GRAN PRI 1 MILYON DOLA GENIUS NY LA,
Kl SE PI GRAN AKSELERATE SISTEM AYERYEN SAN EKIPAJ NAN MOND LAN

Blueflite genyen gran pri 1 milyon dola GENIUS NY; Kat 10t finalis resevwa
500,000 dola envestisman nan kad 3 milyon dola yo bay konpayi inovan k ap
fonksyone kounye a nan Syracuse

Envestisman an konplete inisyativ 'CNY Rising' lan — ki se estrateji global rejyon
an pou revitalize kominote yo epi devlope ekonomi an

Foto gayan gran pri a disponib isit la

Gouvené Kathy Hochul te anonse Blueflite kom ganyan gran pri 1 milyon dola a nan
setyem faz akselerate GENIUS NY la. Konpayi an ki te fonde an 2018, ofri yon platfom
lojistik ki baze sou dwon. Li gen patant, inik, epi konsepsyon dwon ki elektrik la gen
kapasite dekolaj ak aterisaj, kapasite pou manevre ki avanse, epi li konstui pou reponn
ak demann estrik operasyon komésyal yo. Pwogram GENIUS NY la se pi gwo
akselerate biznis nan mond lan ki konsantre sou sistem ayeryen san ekipaj, wobotik ak
loT. Pwogram pandan tout ane a ke Tech Garden, CenterState CEO administre nan
Syracuse, te bay senk ekip finalis yon total 3 milyon dola nhan evenman Pitch Final yo
antanke Nwit Inovasyon li a nan anba lavil Syracuse, ki gen ladan gran pri envestisman
1 milyon dola ak kat prim 500,000 dola. Akseleratée a ofri espas enkibaté, resous pou
konpayi, pwogramasyon ak mantora pou finalis yo tou. Patisipan yo oblije ap fé biznis
yo nan New York Santral pandan omwen yon ane. Jiska prezan, Eta New York te fe 21
milyon dola envestisman direk nan 37 ekip GENIUS NY pandan sét faz pwogram nan.

“Soti nan Mikwon pou sipote antreprené inovan yo, administrasyon mwen an rete
angaje pou fe envestisman kle k ap ede ranfose epi revitalize New York

Santral,” Gouvéene Hochul te deklare. “Kom rezilta, konpetisyon GENIUS NY la
kontinye atire antreprene inovan toupatou nan mond lan ki konsantre sou devlopman
sistem ayeryen ki nan evolisyon konstan an nan rejyon an, k ap asire ke Eta New York
rete nan ban devan domen vital sa, k ap pote djob ak kwasans ekonomik bon kalite nan
rejyon an.”

Senk ekip finalis yo te prezante biznis yo bay yon jiri ak odyans lan pandan Final Pitch
yo nan Sware Inovasyon an. Apre prezantasyon yo, toule senk konpetite yo te resevwa
youn nan senk pri envestisman yo, avek Blueflite ki genyen gran pri a.

Ko-Fondate Blueflite Frank Noppel ak James McClearen te deklare, “Blueflite
kontan anpil pou genyen pri prestijye 1M dola GENIUS NY la, CenterState CEO
oganize. Nou obseve sa kom yon reyalizasyon ki remakab ak yon testaman de kapasite
nou, epi hou gen antouzyas pou komanse yon pakou ki pasyonan k ap ranfose prezans
nou nan Eta New York. Sipo ki soti nan GENIUS NY te inestimab, epi nhou pa ka tann
pou kondui inovasyon ak ekselans nan sekte dwon lan, k ap benefisye pa seélman
konpayi nou an men kominote nou sévi yo tou.”

Lot kat ekip yo te resevwa yon pri 500,000 dola: Aloft, GreenJets, Voltela, ak VOTIX, ke
yo te nonmen tou kom sa fanatik yo pi renmen nan evénman aswe a.

Depi 2017, konpayi GENIUS NY yo te defa ranmase plis pase 100 milyon dola
finansman swivi epi yo deja kreye 80 nouvo djob nan Eta New York State. Avansman
pwogram GENIUS NY lan apiye pwogré CNY Rising lan, ki se plan estratejik ki ranpote
prim nan rejyon an pou revitalize kominote yo epi deviope ekonomi an.

Prezidan, Direkte Egzekitif Jeneral ak Komisé Empire State Development lan,
Hope Knight, te deklare, "Pwogram GENIUS NY la ap alimante kwasans enkwayab
endistri sistém ayeryen san ekipaj la nan New York Santral. Felisitasyon pou tout
konpayi inovate sa yo ki ap pote ide antreprenarya eksepsyonel yo nan rejyon an epi ki
prepare pou pwofite de resous ak enfrastrikti UAS san parey Eta New York".

Prezidan CenterState la, Rob Simpson, te deklare, "Lé nou envesti nan teknoloji
inovan ke ekip GENIUS NY yo kreye, sa ede favorize avansman nan sekté sistéem
ayeryen san ekipaj yo ak ekosistem startup New York Santral la. Le yo itilize
envestisman sa yo, ekip yo ap kapab devlope antanke konpayi, kreye travay epi
favorize ekspansyon nan sa ki gen pou we ak inovasyon nan New York Santral. Pandan
CenterState CEO ap devlope pwogramasyon li a pou enkli plis antreprene divesifye ak
teknoloji nan ekonomi inovasyon an, GENIUS NY rete yon eleman esansyél nan sikse
nou."

Direkté GENIUS NY la, Kara Jones, te deklare, "Sware Inovasyon an reyini lidé
endistri yo ak pi gran kominote a ansanm pou selebre nouveél teknoloji ki te devlope isit
la nan New York Santral. Lé nou envesti nan konpayi GENIUS NY yo, sa pote nouvo
ide ak nouvo opotinite pou kolaborasyon nan kominote startup rejyon an. Pandan ekip
yo ap antre nan pwochen faz pwogram lan, y ap travay pou devlope konpayi yo epi fé
teknoloji yo avanse ak envestisman ki fet atrave GENIUS NY la epi ak éd ekip nan PDG
CenterState, Tech Garden lan.”

Epitou, pandan Sware Inovasyon an, yo te entwodui gwoup ekip Akselerate Syracuse
Surge inogiral CenterState CEO a, epi yo te ekspoze startup k ap emeéje yo. Akselerate
Syracuse Surge la se yon pwogram CenterState CEO ki bay resous dirék ak sipo pou
fondaté antreprene startup Moun Koule Nwa-Endijen (Black-Indigenous-Persons of



Color, BIPOC) ki gen rapo ak teknoloji ak startup ki pwoch teknoloji yo. Pwogram lan
reyini ansanm patne yo nan yon efo entenasyonal pou konstui kwasans ki enklizif nan
ekosistem inovasyon lokal la.

Pwogram Akseleraté Syracuse Surge la rejwenn GENIUS NY andedan ekip Kwasans
Enklizif CenterState CEO a, ki travay pou atire envestisman, konstui riches, epi kreye
djob nan New York Santral pandan | ap asire ke manm kominote ki defavorize yo
patisipe nan chak aspe ekonomi an. Ekip Kwasans Enklizif la chéche fé de rejyon an
yon rejyon ki konpetitif mondyalman, pandan | ap konseve yon angajman inebranlab
pou enklizyon ekonomik ak dirabilite.

Depi 2016, Eta New York te konsantre sou fé gwo envestisman nan endistri sistem
avyon san ekipaj la, ki enkli yon envestisman inisyal 35 milyon dola pou devlope yon
korido jesyon trafik UAS 80 kilomeét; 30 milyon dola pou sis faz anvan GENIUS NY
anvan yo; ak 16.6 milyon dola envestisman kontini pou ekspansyon Tech Garden nan
anba lavil Syracuse pou ede devlope efo nan sekté UAS li yo.

Senaté Eta a, Rachel May, te deklare, "Sa pasyonan pou we siksé kontini Akselerate
GENIUS NY la. Avék anons ganyan setyem faz la, pwogram sa se yon pati entegral
nan sekte dwon k ap boujonnen nou an kounye a. Li asire ke plis biznis teknoloji pral
rele New York Santral lakay yo, pote djob byen peye nan zon nan. Pa gen dout ke le
nou akeyi konpayi teknoloji sa yo nan zon nan, sa ap benefisye kominote nou an nan
anpil fason. Felisitasyon pou gayan GENIUS NY la, epi mwen pa ka tann pou we
inovasyon nou pote nan York Santral”.

Senaté Eta a, John W. Mannion, te deklare, "Finalis GENIUS NY ane sa yo ap
kontinye gran tradisyon konpetisyon an pou fe inovasyon UAS la avanse ak
antreprenarya nan New York Santral. Ekip sa yo ap dirije devlopman nan teknoloji
denye kri yo epi mwen konfyan ke y ap pote nouvo kwasans ekonomik ak kreyasyon
djob isit la ak nan tout eta a. Mwen fyé pou sipote konpetisyon GENIUS NY la epi mwen
remeésye Gouvené Hochul pou angajman li nan rejyon an. Felisitasyon a tout finalis yo
pou vizon nou, travay di, ak tout sa nou te reyalize."

Manm Asanble Pamela Hunter te deklare, "Akoz envestisman pridan nou, ak
devouman inovate ki se lidé nan sekté a, CNY te vin yon sant mondyal pou devlopman
UAV ak lot sistem ayeryen yo. Aplikasyon pou teknoloji sa yo sanble preske limite epi
mwen pa ka tann pou nouvo inovasyon k ap vini nan kad |0t envestisman atrave pri Ki
byen merite nan akselerate GENIUS NY la. Mwen remesye Gouvene Hochul pou sipo
kontini CNY ki baze sou antreprenarya epi mwen felisite chak finalis pou travay etonan

”

yo.

Manm Asanble Al Stirpe te deklare, "Felisitasyon pou tout konpetité konpayi UAS ki te
patisipe nan setyem faz pwogram Akseleraté GENIUS NY la. Travay chak finalis
demontre kapasite pou adapte sistém ayeryen san ekipaj yo nan endistri ki divésifye epi
yo byen merite finansman yo bay yo. Pri GENIUS NY yo se yon gwo pati nan ekosistem
sistem ayeryen san ekipaj CNY a, k ap bay yon envizyon kontini nouvo konpayi inovan.



Anpil remésiman a Empire State Development, CenterState CEO ak Gouvene Hochul
deske yo kondui envestisman inovan epi sipote kreyasyon djob nan sekté avyasyon
lavni an.”

Chef Egzekitif Konte Onondaga a Ryan McMahon te deklare, "Li vréman enkwayab
pou nou we endistri UAS k ap eméje a kontinye devlope isit la menm nan anba lavil
Syracuse. Nan non Konte Onondaga, mwen vle felisite ekip inovan sa yo, epi akeyi yo
pandan y ap angaje pou tabli rasin yo isit la gras ak konpetisyon GENIUS NY la. Mwen
pa gen okenn dout ke yo pral kontinye jwe yon wol enpotan nan sikse ekonomik global
rejyon nou an."

Majistra Syracuse la, Ben Walsh, te deklare, "GENIUS NY te ede mete Syracuse sou
kat la antanke sant inovasyon ak sant kle pou devlopman sistem ayeryen san ekipaj ak
startup teknolojik. Pwogram lan kontinye favorize envestisman nan vil ak rejyon nou an,
kreye djob, epi sipote estrateji Syracuse Surge nou an pou kwasans enklizif nan Nouvel
Ekonomi an. Mwen felisite denye seri gayan yo epi mwen remésye Gouvené Hochul ak
ekip Empire State Development ak CenterState CEO pou angajman yo pran pou
GENIUS NY kontinye grandi".

Ko-Prezidan Konsey Devlopman Ekonomik Rejyonal New Yok Santral, Randy
Wolken, Prezidan ak Direkté Egzekitif Asosyasyon Pwodikte New York Santral, ak
Dokté Linda M. LeMura, Prezidan Le Moyne College, te deklare, "Anpil felisitasyon
pou tout gayan setyem faz GENIUS NY yo. Nou ekstremman fyé pou nou akeyi
antreprené imajine sa yo nan New York Santral pandan y ap pran angajman pou
devlope biznis inovate yo nan rejyon sa a. Atrave sipo kontinyel pou konpetisyon
GENIUS NY konsey rejyonal la, nou ap asire ke Eta New York rete nan premye nivo
endistri UAS ki ap devlope a nan New York Santral, sa ki ap kreye nouvo opotinite ak
djob pou rezidan yo nan rejyon an pandan deseni k ap vini yo".

Pou plis enfomasyon sou Blueflite, vizite: https://www.blueflite.com/.

Enfomasyon sou GENIUS NY

GENIUS NY se yon pwogram akselerate an rezidans pou biznis nan Tech Garden nan
Rejyon New York Santral la ki ale pi lwen pase gwo envestisman dirék. Anplis de gran
pri 1 milyon dola ak kat envestisman 500,000 dola, pwogram lan ofri tou, resous,
pwogramasyon ak koneksyon, ki fé li se pi gran konpetisyon konsa nan mond lan. Se
Empire State Development ki fonde pwogram lan epi li administre pa CenterState CEO.
Pou plis enfomasyon, vizite: https://geniusny.com/.

Akselere CNY Rising

Anons jodi a vin konplete pwoje "CNY Rising" lan, ki se estrateji global rejyon an pou
jenere kwasans ekonomik ki djanm ansanm ak devlopman kominote a. Plan ki fét sou
plan rejyonal la konsantre sou kapitalizasyon mache global yo, ki ranfose antreprenarya
epi kreye yon ekonomi ki enklizif. Gen plis enfomasyon ki disponib isit |a.

Enfomasyon sou Empire State Development

Empire State Development (ESD) se ajans devlopman ekonomik prensipal New York la
(www.esd.ny.gov). Misyon ESD se pou pwomouvwa yon ekonomi ki djanm ak pwospe,
ankouraje kreyasyon nouvo travay ak opotinite ekonomik, ogmante reset pou Eta a ak
minisipalite li yo, epi fé ekonomi lokal yo vin estab ak divesifye. Gras a itilizasyon pre,
sibvansyon, kredi taks ak |ot fom asistans finansye yo, ESD ap fe efo pou amelyore
envestisman biznis prive ak kwasans pou sipote kreyasyon travay epi sipote kominote
pwospe yo toupatou nan Eta New York. ESD se egalman ajans administratif prensipal k
ap kontwole Konsey Devlopman Ekonomik Rejyonal (Regional Economic Development
Councils, REDCs) la ak komesyalizasyon "I LOVE NY", ki se mak touristik anblematik
Eta a. Pou jwenn plis enfomasyon sou Konsey Rejyonal yo ak Empire State
Development, ale sou www.regionalcouncils.ny.gov ak www.esd.ny.gov.

